
నెమ్మెలం జిమ్ముకెమ్మోవి కమ్మదనంబునకుం దీటూటకు న్మెలంగి యలిగి

యలిగి యధోగతంబగు బెల్లంపుటచ్చుబిళ్లయుం బోలి హెచ్చున

న్మెచ్చఁదగు చుబుకంబునం దవిలి విరళపరిమళచందనచర్చితసుందర

తరానుకారంబై నిజవర్తులతాస్నిగ్ధగంభీరరవంబుల దరమునదర దఱు

ముచు రేఖాత్రయశాసనప్రసిద్ధప్రకటం(బు) బిరుదుగట్టినచందంబున

నందంబుగా బిత్తరంపుముత్తియంబులసరంబులచే కరంబు తిరంబై

మాటునం జటిముత్తియంపుల ఱవికకుట్లుం జిట్లున బికిలించు సిబ్బెంపు

గబ్బిగుబ్బలం గుబ్బతిలు సాంకవకుంకుమామోదంబునం బాదుకొను

బాహుమూలముకురంబులకు న్మెఱుంగులొసంగు కేయూరపద్మరాగమణి

గణఘృణు లకుంఠితపద్మరాగానురాగఝుంకారితనిష్కలంకకంకణకింకిణీ

మంజుశింజారవాంచచ్చంచరీకసమంచితనాదంబులం బొలయు బాహుబిస

షండమండితమనస్సరోవరంబునం తానం బొనర్చి యనూనసూనప్రధాన

బాణుండు వళిత్రయసోపానపంథానంబునం గట్టిగా తడియార గట్టిన నీలి

పట్టు సికచుట్టుతాడు పోడిమినమీఱ నూగారుకారుచీమలబారుం జేరు

బొడ్డుపుట్టం గొట్టిమెట్టాడు వయోవేదండశుండాదండంబుల న్మండితం

బగు దృష్టిదండల డంబువిడంబించు చంచద్ఘంటికాసమంచితకాంచీగుణ

మరకతతోరణం బమరించు మీనకేతననికేతననికర్షణభూతలంబున నూత

నంబగు శుంభదూరుయుగశాతకుంభరంభరంభాస్తంభంబుల బైపొఱలు

నెఱయు తెఱంగునం బరంగు రంగుచలువచెంగావిదువ్వలువ చింగులుం

బొసంగ పదాంగుళంబులం దరహసనపరిధవితహిమకరకరణంబులు శర

ణం బని చరణంబుల నెఱుంగుభంగిం గరంబు సుకరంబగు నఖముఖం

బులం దనఱి యిక్షుధనుస్సాక్షాత్కృతజగన్మోహనమంత్రాధిదేవతయుం

బోలి మవ్వంపుజవ్వను లివ్వలవ్వలం గైదండ యొసంగ వేణీశ్రోణీభారం

బున మందగింప నొక్కమణిగణవేదికాస్థలంబునకుం దోడ్కొని వచ్చి ఱంత.

	సీ.	
గౌరవర్ణవరాంగఘననితంబచ్ఛాయ

        ధవళాంశుకచ్ఛాయ నవఘళింప

గజ్జెలు మ్రోయఁ దిగ్గనలేచి నడచుచో

        గబ్బిసిబ్బెఁపుగుబ్బ లుబ్బి పొరలఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 24 జూలై 2021న 09:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

